
Pou Piblikasyon Imedyat: 11 avril 2012 

GOUVÈNÈ CUOMO ANONSE ETA NEW YORK PRAL BAY PATISIPASYON LOKAL NAN REPONS POU 

SIKLÒN IRENE AK TANPÈT TWOPIKAL LEE AK NAN DEPANS POU REDRÈSMAN 

 

Yon Montan $61 Milyon Dola pou 25 Konte pou Sipòte Depans Lokal yo Akòz Tanpèt Ane Pase yo 

 

Jodi a, Gouvènè Andrew M. Cuomo te anonse Eta New York pral bay patisipasyon lokal nan repons pou 

katastwòf ak nan depans pou redrèsman akòz Siklòn Irene ak Tanpèt Twopikal Lee.  

 

Federal Emergency Management Agency (FEMA ‐ Anjeneral Ajans Federal Jesyon Ijans) patisipe a 75% 

repons pou katastwòf ki kalifye ak nan depans pou redrèsman, epi eta a ak zòn yo bay menm pousantaj 

patisipasyon nan rès 25%. Anba direksyon Gouvènè a, eta a ap chwazi patisipasyon lokal pou pifò 

depans ki kalifye yo, pou mete $61 milyon dola adispozisyon 25 konte pou fè depans ki asosye avèk abri 

pou ijans, reparasyon wout, reparasyon sistèm dlo, ak reparasyon enfrastrikti, rediksyon domaj kouran 

dlo ak kote rivyè pase, ak lòt pwojè netwayaj.  

 

Gouvènè Cuomo di konsa, “Siklòn Irene ak Tanpèt Twopikal Lee te fè anpil ravaj nan kominote ki nan eta 

nou an, yo detwi anpil lavi, epi yo mete yon gwo restriksyon finansye sou fanmi yo ak sou gouvènman 

lokal yo. Pandan tanpèt yo ak annapre, Nouyòkè ki te gen anpil volonte te reyini pou bay vwazen yo yon 

koutmen, epi kounye a se moman pou eta a bay yon koutmen pou zòn yo. Mwen kontan poutèt Eta New 

York te entèvni pou bay anpil dizèn milyon dola nan finansman pou retire presyon sou gouvènman lokal 

yo ak kontribiyab yo, epitou poutèt li pèmèt pwojè rekonstwiksyon ak redrèsman ki la deja vanse san 

pèdi tan.” 

 

Siklòn Irene ak Tanpèt Twopikal Lee te lakòz destwiksyon jeneral nan New York nan dènye sezon lete a, 

pou make youn nan pi gwo katastwòf nan istwa eta a. Yo prevwa depans total pou fè netwayaj apre 

tanpèt la ap depase $1,6 milya dola, epitou ap gen apeprè 15.000 pwojè apa pou repons ak pou 

redrèsman.  

 

Eta a kapab bay patisipasyon lokal nan depans yo avèk finansman Lejislati a mete anplas ak lòt lajan 

federal Gouvènè a mande.  

 

 



 

Haitian Creole 

Men kèk konte k ap resevwa lajan an:  

Konte 
Estimasyon Depans pou 

Pwojè Redrèsman 

Patisipasyon Lokal  

(se eta a k ap bay 

patisipasyon an) 

Albany  15.142.464 1.892.808

Broome  75.223.597 9.402.950

Chemung  12.560.712 1.570.089

Chenango  12.590.751 1.573.844

Clinton  5.158.720 644.840

Columbia  5.205.259 650.657

Delaware  31.705.692 3.963.212

Essex  14.538.328 1.817.291

Franklin  914.856  114.357

Greene  35.586.702 4.448.338

Hamilton  80.546  10.068

Herkimer  1.332.126 166.516

Montgomery  7.902.476 987.809

Oneida  3.442.192 430.274

Otsego  12.196.474 1.524.559

Rensselaer  28.214.874 3.526.859

Saratoga  4.120.447 515.056

Schenectady  14.982.951 1.872.869

Schoharie  102.577.294 12.822.162

Sullivan  3.698.124 462.265

Tioga  57.458.601 7.182.325

Tompkins  2.831347 353.918

Ulster  30.029.238 3.753.655

Warren  6.075.199 759.400

Washington  3.778.212 472.277

Total  487.347.182 60.918.398

 

Senatè Eta a, Tom Libous, di konsa, “Zòn nou an te frape di nan inondasyon yo ak nan apre efè yo, epi 

gouvènman lokal yo ap batay pou jwenn mwayen pou bay repons pous sa. Anpil minisipalite pa ka fè 

anyen oswa yo ogmante taks kay pou bay patisipasyon lokal yo nan redrèsman an. Nou te travay avèk 

Gouvènè Cuomo pou fè eta a chwazi depans sa a pou nou kapab kontinye vanse devan san nou pa nui 

kontribiyab lokal yo.” 

 

Senatè Eta a, Hugh Farley, di konsa, "Aksyon sa a pral bay bourad lajan ki trè nesesè pou kominote lokal 

yo ki te frape di nan inondasyon ane pase yo. Mwen te bay sipò mwen pou asistans sa a, epi mwen bat 

bravo pou gouvènè a poutèt li te travay avèk nou pou bay repons nan move sitiyasyon kominote sa yo.” 

 

Senatè Eta a, James L. Seward, di konsa, “Imedyatman apre Irene ak Lee te frape, mwen te mande 

Gouvènè a pou pran mezi sa a, epi mwen te bay sipò pou lejislasyon ki ta mande eta a pou chwazi 

patisipasyon lokal nan depans pou reparasyon apre inondasyon yo. Kominote yo te fè yon sèl pou rebati, 

epi eta a te la nan chak etap pou fè sa, men gwo bòdwo reparasyon an te menasan. Retire gwo fado sa a 

sou do gouvènman lokal la ak kontribiyab yo se yon etap enpòtan pou yon redrèsman total sou plan fizik 

ak fiskal.” 

 

Senatè Eta a, Betty Little, di konsa, “Repons lokal pou inondasyon ane pase ki te fè anpil dega yo se te 

bon jan repons. Ofisyèl eli nou yo, direktè ijans nou yo ak premye sekouris nou yo te fè yon 

kokennchenn djòb nan anpil èdtan, jou, semèn apre tanpèt la. Men, rezoud pwoblèm finanse redrèsman 

an se te yon vrè defi pou gouvènman lokal yo ki pa gen ase resous, kidonk mwen kontan anpil pou wè 

Eta New York chwazi patisipasyon lokal. Mwen di Gouvènè Cuomo mèsi pou angajman ak enterè li pou 

wè pi bon rezilta posib pou North Country. Li te avèk nou nan chak etap efò a.” 

Manm Asanble Aileen Gunther di konsa, “Avèk anons sa a pou finansman sekou pou inondasyon an, Eta 

New York ap di zòn inondasyon yo ravaje yo nou toujou la ou ede rebati. Finansman sa a ap bay lòt sipò 

pou zòn sa yo pandan l ap diminye fado a nèt pou gouvènman lokal yo, yon viktwa pou vwazen nou yo 

ak pou vil nou yo.” 

 

Manm Asanble Donna Lupardo di konsa, “Finansman sa a pral yon gwo èd pou gouvènman lokal ak distri 

lekòl yo ki pa gen ase lajan. Sa ap ekonomize lajan kontribiyab yo, epi l ap ede efò redrèsman pou 

inondasyon yo nan Southern Tier. Nou te kapab chwazi patisipasyon lokal nan depans FEMA pa garanti 

yo apre inondasyon yo nan ane 2006. Mwen gen rekonesans pou kalite asistans sa a k ap vini nan 

kominote nou an yon fwa ankò.” 

 

Manm Asanble Anthony Brindisi di konsa, “Siklòn Irene te lakòz kèk inondasyon lokal ki pi grav nan 

dènye istwa avèk anpil domaj ki estime ap plis pase $1 milyon dola pou Valley Mohawk. Èd federal sa a 

pral ekonomize lajan kontribiyab yo pou yo pa gen pou chwazi depans rekonstwiksyon ki te pèdi apre 

destwiksyon Irene. Mwen bat bravo pou rapidite Gouvènè Cuomo nan zafè sa a, epi mwen pa ka tann 

pou relans kominote nou yo.” 

